
	Ուսումնասիրելով Ձեր 17.01.2024թ. N ՆՄ/ԱՄ-2/1510-2024 գրությամբ ներկայացված  «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) հայտնում ենք հետևյալը. 
Նախագծով առաջարկվում է ՀՀ կառավարության պահուստային ֆոնդից հատկացնել 127,478.0 հազ. դրամ, որից.
1. 124,800.0 հազ. դրամն ուղղել ՀՀ կառավարության 21.12.2023թ. N 2297-Լ որոշմամբ (այսուհետ՝ Որոշում) ընդունված «Վերարտադրողականության օժանդակ տեխնոլոգիաների կիրառմամբ բժշկական օգնություն ստացած՝ անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառմանը (այսուհետ՝ Միջոցառում)՝ 100 շահառուի աջակցություն տրամադրելու նպատակով,
2. 2,678.0 հազար դրամն ուղղել «Գործազուրկների զբաղվածության ապահովում» միջոցառմանը՝ ծրագրում փաստացի ընդգրկված նպաստառու գործազուրկների թվի նախատեսված ցուցանիշի գերազանցմամբ պայմանավորված,
3. Նախատեսվում է նաև 1011, 1032 և 1088 ծրագրերի միջոցառումներում մի շարք ներքին վերաբաշխումներ և վերաձևակերպումներ՝ կապված անվանափոխությունների և այլ տեխնիկական խնդիրների հետ:
1-ին կետի վերաբերյալ.
Նախագծով ներկայացված է նոր Միջոցառում, որն ընդգրկվել է ՀՀ 2024 թվականի պետական բյուջեով հաստատված 1088 «Զբաղվածության» ծրագրի ներքո:
Նախևառաջ նշենք, որ 21.12.2023թ.-ին ընդունվել է «Վերարտադրողականության օժանդակ տեխնոլոգիաների կիրառմամբ բժշկական օգնություն ստացած՝ անհայտ բացակայող կամ մահացած ճանաչված զինծառայողների ծնողներին մինչեվ երեք տարեկան երեխայի խնամքի կազմակերպման համար պետական աջակցության տրամադրման միջոցառումը հաստատելու մասին» ՀՀ կառավարության N 2297-Լ որոշումը, որի նպատակն է ՀՀ կառավարության 13.01.2022թ.-ի N 64-Լ որոշմամբ հաստատված միջոցառման շրջանակներում աջակցել աջակցութուն ստացած ծնողներին, որպես շահառու՝ մինչև երեք տարեկան երեխայի խնամքի արդյունավետ կազմակերպման հարցում։ 
Նախատեսվող աջակցությունը նախատեսվում է երեխայի խնամքն իրականացնող անձի (այսուհետ` դայակ) կամ վճարովի հիմունքներով գործող նախադպրոցական հաստատության հետ երեխայի խնամքը կազմակերպելու նպատակով ծառայությունների մատուցման պայմանագիր կնքելու միջոցով, որի համար ՀՀ պետական բյուջեից մոտ 100 շահառուի երեխայի խնամքի կազմակերպման համար յուրաքանչյուր տարվա համար կպահանջվի միջինը 124.8 մլն դրամ:
Նշված որոշման ընդունման ակնկալվող արդյունքը, հաշվի առնելով զոհված զինծառայողների ծնողների բարձր տարիքային խումբը, ինչպես նաև հետծննդյան խնամքի դժվարությունները, դիտարկվել է՝ աջակցության տրամադրման միջոցով նպաստել նրանց մինչև երեք տարեկան երեխայի խնամքի արդյունավետ կազմակերպմանը։
Այդ կապակցությամբ հայտնում ենք, որ համաձայն ՀՀ ֆինանսների նախարարի 2017թ. հունիսի 23-ի N 311-Ա հրամանի հավելված 1-ով հաստատված մեթոդական ուղեցույցի 4.2 բաժնի՝ ծրագրի հիմնական բաղադրիչներից են ծրագրի նպատակը և շահառուների շրջանակը, որոնք որոշիչ են ծրագիր կազմելու համար: Ծրագիրը միևնույն նպատակին ուղղված միջոցառումների տրամաբանական խմբավորումն է:
Հետևաբար, հաշվի առնելով, որ Որոշմամբ՝ Միջոցառման շահառուները հանդիսանում են վերարտադրողականության օժանդակ տեխնոլոգիաների կիրառմամբ բժշկական օգնություն ստացած՝ անհայտ բացակայող կամ մահացած ճանաչված զինծառայողների ծնողները, իսկ նպատակը՝ աջակցել վերջիններիս, որպես շահառու, մինչև երեք տարեկան երեխայի խնամքի արդյունավետ կազմակերպման հարցում՝ կարծում ենք, որ Միջոցառումը չի ընդգրկվում  «1088.Զբաղվածության» ծրագրի շրջանակում: Որպես հավելում նշենք նաև, որ ընդունված Որոշմամբ, աջակցություն տրամադրելու նպատակով, որևէ պայման չի սահմանվել շահառուների պարտադիր զբաղվածության հարցում:  
Ելնելով վերոգրյալից՝ առաջարկում ենք Միջոցառումը դիտարկել ՀՀ 2024 թվականի պետական բյուջեով հաստատված «1141. Ընտանիքներին, կանանց և երեխաներին աջակցություն» ծրագրի շրջանակներում:
2-րդ կետի վերաբերյալ.
Հարկ ենք համարում նշել, որ 2024թ-ի բյուջետային գործընթացի շրջանակներում ՀՀ  աշխատանքի և սոցիալական հարցերի նախարարության կողմից «1088.Զբաղվածության» ծրագրի «12020. Գործազուրկների զբաղվածության ապահովում» միջոցառման շրջանակներում ծախսերի բյուջետավորման նպատակով սահմանված կարգով ՀՀ ֆինանսների նախարարություն ներկայացված բյուջետային հայտն ամբողջությամբ ընդունվել է և առաջարկված 52,350.0 հազ. դրամ գումարի չափով ընդգրկվել 2024թ․ պետական բյուջեի ծախսերում:
Մյուս կողմից, ՀՀ կառավարության պահուստային ֆոնդը տվյալ տարվա պետական բյուջեում նախատեսված ելքերի լրացուցիչ ֆինանսավորման, պետական բյուջեում չկանխատեսված ելքերի, ինչպես նաև բյուջետային երաշխիքների ապահովման ելքերի ֆինանսավորման աղբյուրն է: Հաշվի առնելով ներկա փուլում առկա մակրոտնտեսական ռիսկերը և անորոշությունները, ինչպես նաև սոցիալական ոլորտում ներկայիս մարտահրավերներն ու մինչև տարեվերջ այլ առավել կարևորություն ունեցող ծրագրերի գծով լրացուցիչ ֆինանսավորման անհրաժեշտության հավանականությունը՝ այդ թվում նաև Լեռնային Ղարաբաղից բռնի տեղահանվածների հանգամանքով պայմանավորված, առաջարկում ենք ներկա փուլում ձեռնպահ մնալ ՀՀ կառավարության պահուստային ֆոնդից հատկացումներ իրականացնելուց, կամ դրանք իրականացնել միայն խիստ անհրաժեշտության դեպքում՝ ելնելով առկա առաջնահերթություններից: 
Ամփոփելով վերոգրյալը՝ առաջարկում ենք Նախագծով պահանջվող ծախսերի ֆինանսավորումն իրականացնել 2024թ. պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների հաշվին՝ ելնելով ոլորտային առաջնահերթություններից։
Միաժամանակ առաջարկում ենք Նախագծի 3-րդ կետը հանել՝ հաշվի առնելով, որ «Բյուջետային համակարգի մասին» ՀՀ օրենքով ՀՀ կառավարությանը իրավասություններ վերապահված չեն պետական բյուջեի մուտքերի նվազեցման ուղղությամբ պետական բյուջեում փոփոխություններ և (կամ) լրացումներ կատարել:

ՀՀ ֆինանսների նախարարության դիրքորոշումը նախագծի 1 և 2 կետերի վերաբերյալ ընդունվել է, նախագիծը խմբագրվել է և շրջանառվում է միայն 3-րդ կետի մասով՝  մի շարք ներքին վերաբաշխումներ և վերաձևակերպումներ, կապված անվանափոխությունների և այլ տեխնիկական խնդիրների հետ:































Ընդունվել է ի գիտություն,նախարարությունը քննարկում է առաջարկը, որի արդյունքում հանդես կգա նոր առաջարկով:



























 Ընդունվել է ի գիտություն:




 Ընդունվել է ի գիտություն:



